
                                                   

ᓴᖅᑭᑕᐅᑲᐅᑎᒋᔭᕆᐊᓕᒃ  

ᐃᒡᓗᓕᐅᖃᑎᖐᖕᓂᖅ ᓄᓇᕗᑦ 3000 ᖁᕕᐊᓲᑎᖃᕐᐳᑦ 

ᑲᔪᓯᑦᑎᐊᕐᓂᖓᓂ ᐱᕈᐃᕙᓪᓕᐊᓂᖕᒥᑦ ᐱᓕᕆᖃᑎᒌᖕᓂᖕᒧᑦ 

ᐆᒃᑐᕋᐅᑕᐅᔪᒥᑦ  

ᑲᖏᖅᖠᓂᖅ, ᓄᓇᕗᑦ (ᑎᓯᐱᕆ 20, 2023)−ᓄᓇᕗᒻᒥᑦ ᐃᒡᓗᓕᕆᔨᕐᔪᐊᒃᑯᑦ, ᓄᓇᕗᒻᒥᑦ ᓯᓚᑦᑐᓴᕐᕕᒃᑯ, 

ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦᑕ ᐃᓄᓕᕆᔨᒃᑯᖏᑦ, ᐃᖅᑲᓇᐃᔮᕆᔭᐅᔪᒪᔪᓂᒃ ᐱᕙᓪᓕᐊᑎᑦᑎᓂᓕᕆᔨᒃᑯᑦ, 

ᐱᓕᕆᖃᑎᖃᕐᖢᑎᒃ ᓴᒃᑯ ᐱᕈᐃᔭᖏᓐᓂᑦ ᐊᐅᓚᑦᑎᔨᒃᑯᓐᓂᑦ, ᖁᕕᐊᓲᑎᖃᕐᒪᑕ ᑲᔪᓯᑦᑎᐊᕐᓂᖓᓂ 

ᐱᕈᐃᕙᓪᓕᐊᓂᖏᓐᓂ ᐆᒃᑐᕋᐅᑕᐅᔪᒥᑦ ᓄᑖᓂ ᐃᒡᓗᓕᐅᕐᖢᑎᒃ ᐃᓕᓐᓂᐊᕐᑎᑦ ᓴᓇᑐᓕᖅᓴᕐᕕᖕᒥᑦ 

ᓄᓇᕗᒻᒥᑦ  ᐃᓕᓐᓂᐊᖅᐸᓪᓕᐊᓗᓂ ᐃᖅᑲᓇᐃᔮᖅᑖᕐᓂᕐᒧᑦ ᐃᓕᓐᓂᐊᕐᓂᐊᕐᑐᓂᑦ.  

ᑖᓐᓇ ᐱᓕᕆᐊᖅ ᓴᖅᑭᓚᐅᕐᑐᖅ ᑎᑎᕋᖅᓯᒪᔪᑎᒍᑦ ᑐᑭᓯᐅᒪᖃᑦᑕᐅᑎᓂᒃᑯ ᐅᑯᓇᙵᑦ ᓄᓇᕗᒻᒥ 

ᓯᓚᑦᑐᖅᓴᕐᕕᒃ, ᓄᓇᕗᒻᒥᑦ ᐃᒡᓗᓕᕆᔨᕐᔪᐊᒃᑯᑦ ᐊᒻᒪ ᐃᖅᑲᓇᐃᔮᕆᔭᐅᔪᒪᔪᓂᒃ ᐱᕙᓪᓕᐊᑎᑦᑎᓂᖕᒥᑦ 

ᐃᒡᓗᓕᐅᖃᑎᒌᖕᓂᒃᑯ ᓄᓇᕗᑦ 3000 ᐅᐸᓗᖓᐃᔭᐅᑎᒧᑦ ᐸᕐᓇᐅᑎᒃᑯᑦ.  

ᐃᓱᒪᒋᓪᓗᒍ ᐃᒡᓗᓕᐅᖃᑎᒌᖕᓂᖅ, ᐅᕝᕙᓘᓐᓃᑦ “building houses together”, ᓄᓇᕗᑦ 3000 

ᐊᖏᕐᓯᒪᖕᒪᑕ ᐱᓕᕆᖃᑎᒌᓕᐅᕐᓂᖕᓂᑦ ᐃᓚᒋᐊᖁᓪᓗᒋᑦ ᐊᔪᙱᑦᑐᑦ ᓴᓇᔨᑦ ᓄᓇᕗᒻᒥᑦ. 

ᑎᑎᕋᖅᓯᒪᔪᑎᒍᑦ ᑐᑭᓯᐅᒪᖃᑦᑕᐅᑎᓂᖅ ᑕᐅᑐᒃᑕᐅᕗᖅ ᐱᕕᒃᓴᐅᓪᓗᓂ ᖁᕝᕙᕆᐊᕆᓗᓂ ᓄᓇᓕᖕᓂᑦ 

ᓴᓇᔨᑦᓴᒧ ᐱᓕᒻᒪᒃᓴᓂᖅ ᓄᓇᓕᖕᓂᑦ. 

“ᓄᓇᕗᒻᒥ ᓯᓚᑦᑐᖅᓴᕐᕕᒃ ᐱᒃᑯᒍᓱᒃᑐᑦ ᐃᓚᒋᔭᐅᓂᖏᓐᓂᑦ ᑕᒪᑐᒥᖓ ᐱᓇᔪᒃᑕᒥᑦ. 40 ᐃᓕᓐᓂᐊᕐᑎᑦ 

ᐃᓚᐅᓚᐅᕐᐳᑦ ᐃᒡᓗᓕᐅᕐᖢᑎᒃ ᐱᒋᐊᕐᓂᖓᓂ ᐱᐊᓂᒐᓱᖕᓂᖓᓄᑦ. ᐃᓕᓐᓂᐊᕐᑎᕗᑦ ᓴᓇᓚᐅᕐᐳᑦ 

ᐱᖓᓱᓂ−ᐃᒡᓗᕈᓯᓕᖕᓂᑦ ᐃᓄᐃᑦ ᐃᒡᓗᒃᓴᖏᓐᓂᑦ ᐃᑲᔫᑎᓂᐊᕐᑐᖅ ᐃᓚᒌᓂᑦ ᐅᑕᖅᑭᔪᑦ ᐃᒡᓗᒃᓴᒧᑦ,” 

ᐅᖃᓚᐅᕐᑐᖅ ᐅᕇᐱᑲ ᒨᓐᔅ, ᐊᖓᔪᖅᑳᕆᔭᖅ ᓄᓇᕗᒻᒥ ᓯᓚᑦᑐᖅᓴᕐᕕᖕᒧᑦ.  

ᓴᓇᑐᓕᖅᓴᓂᕐᒥᑦ ᐱᓕᒻᒪᒃᓴᕐᓂᖅ ᐱᓕᕆᐊᖅ ᐊᐅᓚᖃᑦᑕᕐᐳᑦ ᓯᑎᐱᕆᒥᑦ ᔫᓂᒧᑦ. ᐆᒧᖓ ᐃᒡᓗᓕᐅᕐᓂᖕᒧᑦ, 

ᓄᓇᕗᒻᒥ ᓯᓚᑦᑐᖅᓴᕐᕕᒃ ᐃᖅᑲᓇᐃᔭᕐᑎᑖᓚᐅᕐᐳᑦ ᐃᓱᓕᑦᑎᔪᓂ ᐃᓕᓐᓂᐊᕐᑎᓂᑦ ᐊᐅᔭᐅᑎᓪᓗᒍ 

ᐊᑐᑦᑎᐊᕋᓱᒃᖢᓂᔾᔪᒃ ᐃᒡᓗᓕᐅᕐᓇᖅ. ᖁᑦᑎᓛᒥᑦ ᐃᓕᓐᓂᐊᕐᑎᑦ ᐱᕕᖃᓚᐅᕆᕗᑦ ᐃᓚᐅᑎᑕᐅᓪᓗᑎᒃ 

ᐃᒡᓗᓕᐅᕐᑐᓂᑦ. ᓄᓇᕗᒻᒥ ᓯᓚᑦᑐᖅᓴᕐᕕᒃ ᓴᓇᑐᓕᖅᓴᓂᖕᒥᑦ ᐃᓕᓐᓂᐊᕐᕕᐊ ᐃᖅᑲᓇᐃᔭᕐᑎᓪᓗ 

ᐃᓚᐅᓚᐅᕐᐳᑦ ᐃᑲᔪᖅᑐᐃᓪᓗᑎᒃ ᐃᒡᓗᓕᐊᒥᑦ, 6−ᓂᑦ ᓴᓇᑐᓕᖅᓴᓂᖕᒧ ᐃᓕᓴᐃᔨᖃᕐᖢᑎᒃ ᐊᒻᒪ 6 

ᐃᑲᔪᕐᑎᑦ ᑎᑎᕋᕐᕕᖕᒥᐅᑦ ᐃᑲᔪᖅᖢᑎᒃ. 

ᐃᓕᓐᓂᐊᕐᑎᑦ ᐃᓕᑦᑎᓂᕐᓴᐅᓚᐅᕐᑐᑦ ᐃᒡᓗᓕᐅᕆᓂᖕᒧᑦ ᐱᔾᔪᓯᐅᔪᓂᑦ ᐱᓕᕆᔾᔪᓯᖕᓂᓪᓗ. ᐃᓕᓐᓂᐊᕐᑎᑦ 

ᐃᓕᑦᑎᓚᐅᕐᑐᑦ ᓯᕗᒧᐊᖕᓂᖕᒥᑦ ᐊᑦᑕᕐᓇᖅᑕᐃᓕᒪᓂᖕᒧᑦ ᑲᑎᒪᖃᑦᑕᕐᑎᓪᓗᒋᑦ ᐊᒻᒪᓗᑦᑕᐅᖅ ᐸᖕᓇᐃᓂᖕᒥᑦ 

ᐅᓪᓗᒥ ᓴᓇᔭᐅᓂᐊᕐᑐᓂᑦ ᑎᓕᓯᓪᓗᑎᒃ ᐃᖅᑲᓇᐃᔭᕐᑎᓂ ᖃᓄᐃᓕᐅᖁᓪᓗᒋᑦ. ᐃᒡᓗᓕᐅᕆᓂᖅᑕᐅᖅ 

ᐃᓕᓐᓂᐊᕐᑎᓂᑦ ᐱᕕᖃᕐᑎᑦᑎᓚᐅᕐᐳᖅ ᐃᓕᑦᑎᓂᖕᓂᑦ ᐊᔾᔨᖏᓐᓂᑦ ᓴᓈᓂᑦ.  

“ᐃᒡᓗᓕᐅᕆᓂᖅ ᐱᕐᔪᐊᖑᕗᖅ ᓄᓇᕗᒻᒥᑦ. ᑎᑭᑎᑦᑎᓗᐊᕋᑎᒃ ᐃᖅᑲᓇᐃᔭᕐᑎᓂᑦ ᓄᓇᕗᒻᒥᑦ ᓯᓚᑖᓂᓪᓗ 

ᓴᖅᑭᑎᑦᑎᓪᓗᑎᒃ ᓄᓇᓕᖕᓂ ᐃᖅᑲᓇᐃᔭᖅᑎᓂ ᐃᑲᔫᑎᓂᐊᕐᑐᖅ ᐊᐅᓚᑦᑎᓂᖕᒥᑦ 



ᐊᑯᓂᐅᔪᒥᑦ−ᐃᒡᓗᓕᐅᕆᓂᖕᒥᑦ ᐊᒻᒪᓗ ᓴᓇᔭᐅᓂᖕᒧᑦ ᐊᑭᖏᓐᓂᑦ. ᐊᒻᒪᓗ, ᐃᓄᐃᑦ ᐱᓕᒻᒪᒃᓴᕐᑕᐅᓂᖏᑦ 

ᐊᒻᒪᓗ ᐅᑭᐅᖅᑕᕐᑐᒥᑦ ᐃᖅᑲᓇᐃᔮᑦ ᓯᕗᓪᓕᐅᔾᔭᕆᕙᖏᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ,” ᐅᖃᓚᐅᕐᑐᖅ 

ᒥᓂᔅᑕ ᑲᒪᒋᔭᓕᒃ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂᑦ, ᓗᐊᓐ ᑯᓱᒐᖅ. “ᐃᒡᓗᓕᐅᕆᓂᖅ ᓴᖅᑭᑕᖅ ᓄᓇᕗᑦ 

3000 ᓄᓇᓕᖕᓂᑦ ᐃᑲᔫᑎᓂᐊᕐᑐᖅ ᐃᓚᒋᐊᕐᓯᓗᓂ ᓴᓇᔨᕈᖅᐸᓪᓕᐊᔪᒪᔪᑦ, ᓴᓇᔨᕈᕆᐅᖅᓴᔪᑦ ᐊᒻᒪᓗ 

ᐊᔪᙱᑦᑐᓂ ᓴᓇᔨᓂ ᓄᓇᓕᖕᓂᑦ ᐃᖅᑲᓇᐃᔮᓂᑦ ᐊᒻᒪ ᐱᐅᓯᕚᓪᓕᕐᓗᒋᑦ ᐊᑐᐃᓐᓇᐅᓂᖏᑦ ᐊᔪᙱᑦᑐᓂ 

ᓴᓇᔨᓂᑦ.” 

“ᐃᓄᓕᕆᔨᒃᑯᑦ ᐃᖅᑲᓇᐃᔮᓂᒃ ᐱᕚᓪᓕᖅᑎᑦᑎᓂᓕᕆᔨᒃᑯᑦ ᐊᓕᐊᓇᐃᒍᓱᒃᑐᑦ ᑮᓇᐅᔭᖃᕐᑎᑦᑎᔭᕆᐊᒃᓴᖅ 

ᓄᓇᕗᒻᒥᑦ ᓴᓇᔨᕈᕆᐅᖅᓴᓂᖕᒧᑦ ᐅᑭᐅᖅᑕᖅᑐᒥ ᐃᒡᓗᓕᐅᕐᓂᖕᒧᑦ ᐱᓕᕆᐊᒥᑦ. ᑖᓐᓇ ᐱᓕᕆᐊᖅ 13−ᓂᑦ 

ᓴᓇᔨᐅᓂᕐᒧᑦ ᐃᓕᓐᓂᐊᕐᑎᓂᑦ ᐱᔪᓐᓇᕐᑎᑦᑎᓚᐅᕐᐳᖅ ᐃᖅᑲᓇᐃᔭᕐᓂᖕᒥᑦ ᐃᑲᕐᕋᖏᓐᓂᑦ ᖁᑦᑎᖕᓂᓕᖕᒧᑦ 

1 ᓴᓇᔨᕈᕆᐅᖅᓴᓂᖕᒧᑦ ᐱᓕᕆᐊᒧᑦ ᖁᕝᕙᕆᐊᕈᑕᐅᔪᓐᓇᕐᑐᖅ ᓴᓇᔨᙳᕐᓂᖕᒧᑦ,” ᐅᖃᓚᐅᕐᑐᖅ 

ᒪᓕᒐᓕᐅᕐᑎᑦ ᒫᒍᓚ ᓇᑲᓱᒃ, ᒥᓂᔅᑕ ᐃᓄᓕᕆᔨᒃᑯᓐᓄᑦ.  

ᐃᖅᑲᓇᐃᔮᕆᔭᐅᔪᒪᔪᓂᒃ ᐱᕙᓪᓕᐊᑎᑦᑎᓂᒃᑯᑦ ᐱᓕᒻᒪᒃᓴᐃᕙᒃᐳᑦ ᐊᒻᒪᓗ ᐃᖅᑲᓇᐃᔭᕐᑎᑦᑎᕙᒃᖢᑎᒃ 

ᐃᓄᖕᓂᑦ ᐃᒡᓗᓕᐅᕆᓂᖕᓂᑦ ᐊᒻᒪᓗ ᐊᓯᖏᓐᓂᑦ ᐊᖏᔪᓂ ᐱᓕᕆᐊᒃᓴᓂᑦ ᒪᓕᒃᖢᑎᒃ ᓄᓇᕗᒻᒥᑦ 

ᓇᖕᒥᓂᖃᖅᑐᓂᒃ ᐃᑲᔫᑎ ᐃᓗᐊᓂᑦ.  

“ᓴᒃᑯ ᐱᕈᐃᔭᖏᓐᓂᑦ ᐊᐅᓚᑦᑎᔨᒃᑯᑦ ᐊᓕᐊᓇᐃᒍᓱᓚᐅᕐᑐᑦ ᐱᓕᕆᖃᑎᖃᕆᐊᒃᓴᖅ ᓯᓚᑦᑐᖅᓴᕐᕕᖕᒥᑦ 

ᐱᖃᕐᑎᑦᑎᓪᓗᑎᒃ ᐃᒡᓗᓕᐅᕈᑎᒃᓴᓂᑦ ᐃᑲᔫᑎᓚᐅᕐᑐᖅ ᐃᒡᓗᓕᐊᒥᑦ,” ᐅᖃᓚᐅᕐᑐᖅ ᑕᐃᕕᑦ ᑲᑯᒃᑎᓐᓂᖅ, 

ᐊᖓᔪᖅᑳ ᐊᐅᓚᑦᑎᔨᒻᒪᕆᒃᓗ , ᓴᒃᑯ ᐱᕈᐃᔭᖏᓐᓂᑦ ᐊᐅᓚᑦᑎᔨᒃᑯᓐᓄᑦ. ᓴᒃᑯ ᐃᒡᓗᓕᐅᕆᓂᖕᒧᑦ 

ᐋᖅᑭᐅᒪᔪᑦ ᐃᖅᑲᓇᐃᔭᕐᕕᖕᒥᑦ ᐱᓕᒻᒪᒃᓴᕐᕕᖃᕐᑎᑦᑎᓚᐅᕐᐳᑦ ᐃᓚᒋᔭᐅᓪᓗᓂ ᐆᒧᖓ ᐱᓕᕆᐊᒧᑦ, 

ᓴᖅᑭᑦᑎᓪᓗᑎᒃ ᐱᓪᓚᑦᑖᒥᑦ ᐆᒃᑐᕈᑎᒃᓴᒥᑦ ᓯᕗᓂᑦᑎᓐᓂᑦ ᐃᑲᔪᖅᑎᒌᖕᓂᖕᓂᑦ ᓄᓇᕗᒻᒥ 

ᓯᓚᑦᑐᖅᓴᕐᕕᒃᑯᓐᓂᑦ ᐊᒻᒪᓗ ᓄᓇᕗᑦ ᒐᕙᒪᒃᑯᖏᓐᓂᑦ. 

ᐱᓕᒻᒪᒃᓴᕐᓂᖅ ᐃᓚᒋᔭᐅᓪᓗᐊᑕᖅᐳᖅ ᓄᓇᕗᑦ ᒐᕙᒪᒃᑯᖏᑦᑕ ᑲᑐᔾᔨᓗᑕ ᐱᓕᕆᐊᒃᓴᖓᓂ. ᓄᓇᕗᑦ 

3000 ᐱᓕᒻᒪᒃᓴᓂᖕᒧᑦ ᐱᒋᐊᕐᑕᐅᓯᒪᔪᖅ ᓇᓕᒧᑉᐳᖅ ᓄᓇᕗᑦ ᒐᕙᒪᒃᑯᖏᑦᑕ ᐊᐅᓚᑦᑎᓂᖕᒧᑦ ᐸᖕᓇᐅᑖᓂ 

ᐱᓕᒻᒪᒃᓴᓂᖕᒧᑦ ᑎᓕᐅᕐᑕᐅᓪᓗᑎᒃ ᒥᓂᔅᑕᒧᑦ ᐱᓕᕆᐊᖑᔭᕆᐊᓕᖕᒧᑦ ᑎᑎᖅᑲᒃᑯᑦ ᐱᓕᕆᕝᕕᖕᒥᓪᓗ 

ᐱᓕᕆᐊᓄᑦ ᐸᖕᓇᐅᑎᓂᑦ. 

ᑐᑭᓯᒋᐊᒃᑲᓐᓂᕈᒪᒍᕕᑦ ᓄᓇᕗᑦ 3000 ᐱᕙᒌᔭᐅᑎᐅᑉ ᒥᒃᓵᓄᑦ, ᐅᕗᖓ ᑕᑯᒋᐊᕐᓗᑎᑦ, 
www.Igluliuqatigiingniq.ca.   

### 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ  

ᐱᐊᓂ ᑕᐃᓚ  

ᑐᓴᐅᒪᖃᑦᑕᐅᑎᓂᕐᒧᑦ ᖃᐅᔨᒃᑲᐃᔨ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

403-880-3845  

ptaylor@gov.nu.ca  

 

 

 

ᓇᔭ ᕋᐃᓐᑐᔅ 

ᐊᑐᐊᒐᓕᕆᔨᒻᒪᕆᒃ 

ᓄᓇᕗᒻᒥ ᓯᓚᑦᑐᖅᓴᕐᕕᒃ  

867-979-7310 
naya.reynders@arcticcollege.ca  

ᐋᓕᒃᓵᑐᕆᐊ ᐅᐊᑉ 

ᑐᓴᒐᒃᓴᓕᕆᔨᒻᒪᕆᒃ  

ᐃᓄᓕᕆᔨᒃᑯᑦ  

867-975-5207 

fscommunications@gov.nu.ca  
 

ᑕᓃᔅ ᑯᓱᒐᖅ 

ᑐᓴᒐᒃᓴᓕᕆᔩᑦ ᑲᒪᔨᖓ 

ᓴᒃᑯ ᑯᐊᐳᕇᓴᒃᑯᓐ 

867-645-2805 

dkusugak@sakku.ca  

